
Mál nr.  326/2015 

M 
og 

vátryggingafélagið V v/ ábyrgðartryggingar vörubifreiðarinnar A. 

Ágreiningur um hvort möl hafi fokið af palli vörubifreiðar og valdið tjóni á annarri bifreið.  

Gögn. 
1. Málskot, móttekið 2.9.2015, ásamt fylgigögnum. 
2. Tölvubréf V, dags. 18.9.2015, ásamt fylgigögnum. 

Málsatvik. 
Að morgni 10. júlí 2015 var A ekið vestur Suðurlandsveg á milli Selfoss og Hveragerðis.  Bifreið, 
B, í eigu M var ekið á eftir A. 

M kveður möl hafa fokið af palli A og yfir B og valdið skemmdum á lakki A þannig að sjáist á 
húddi, frambrettum og stuðara auk sprungu í rúðu. 

Ökumaður B kveður möl hafa verið á hluta pallsins sem hafi ekki náð upp fyrir skjólborð pallsins.  
Hann kannast ekki við að möl hafi fokið af pallinum umrætt sinn. 

Álit. 
Engin gögn liggja fyrir um skemmdir þær sem M kveður að hafi orðið á B og hvort ætla megi að 
það geti átt við rök að styðjast að skemmdirnar á B hafi orðið af völdum malarinnar sem var á 
palli A.  Gegn andmælum ökumanns A og eins málið liggur fyrir að öðru leyti verður að telja 
ósannað að skemmdir á B hafi orðið af völdum A.  Tjón á B fæst því ekki bætt úr 
ábyrgðartryggingu A hjá V. 

Niðurstaða. 
Tjón á bifreið M bætist ekki úr ábyrgðartryggingu A hjá V. 

Reykjavík,  20. október 2015. 
 

Þóra Hallgrímsdóttir lögfr. 
 
 Valgeir Pálsson hrl. Jón Magnússon hrl. 


